
ALLA HUWA L-WIRT TAGHNA

Is-seminaristi, dawk kollha 1li geghdin fil-formazzjoni ghas-sacerdozju u ahna s-sacerdoti
tajjeb li nzommu quddiem ghajnejna li s-sejha ghad-dixxipulat wara Kristu titlob twegiba
radikali. M’hemmx lok ghal dixxipli ta’ nofs kedda. Fil-fatt, Kristu jghid li min igieghed idu
fuq il-mohriet u jhares lura mhuwiex tajjeb ghas-Saltna ta’ Alla... u li min irid imur warajh
ghandu jhalli kollox, sahansitra lill-gheziez tieghu (ara Lq 9:57-62). Imma spiss jigrilna li t-
twegiba li naghtuh ma tirriflettix din ir-radikalita, ghax qalbna tkun maqsuma billi tkun
marbuta ma’ hafna hwejjeg. Ghandna dipendenzi li jinbtu mill-gewwieni taghna u hemm
rabtiet ikkawzati mill-ambjent ta’ madwarna. Meta tkun tonqosna din ir-radikalita, is-
sacerdozju taghna jiftagar immens; anzi, jaf ikun hemm ir-riskju li mhux ahna nkunu ghall-
ministeru sacerdotali, imma l-istess ministeru nuzawh ghalina biex nissodisfaw il-htigijiet
taghna.

F’ittra li jikteb lil Nepozjanu li kien ser jigi ordnat sacerdot, San Grolmu jaghtih ftit pariri
siewja biex jghix din ir-radikalita Evangelika. Huwa jfissirlu li 1-kelma Griega kleros tfisser
il-wirt jew is-sehem. Ghalhekk is-sacerdoti jissejhu kjerici kemm ghaliex Alla huwa l-wirt
taghhom u kemm ghaliex huma I-wirt ta’ Alla. Fi kliem iehor, is-sacerdoti huma ta’ Alla u
Alla huwa l-uniku gid taghhom. Dan huwa s-sigriet tal-hajja sacerdotali. Jekk din il-verita
tghib minn quddiem ghajnejna, is-sacerdozju taghna jitbattal. Ma nibgghux ministri ta’ Alla
imma nsiru funzjonarji. Meta Alla mhux il-wirt tieghi, bil-fors il-wirt tieghi jsiru I-flus, il-
karriera, il-progetti, u hwejjeg ohra. Hajjitna s-sacerdoti ghandha tkun bhal mera li tirrifletti
li Alla huwa kollox ghalina, u propju ghalhekk ma ghandniex mistrieh fil-ministeru — ghax
ahna nezistu biex nagsmu dan il-wirt mal-proxxmu taghna. Hdejn Alla kollox huwa knis!

Biex is-sacerdot jikber f’din il-konvinzjoni, San Grolmu jghid li gatt ma ghandna nhallu 1-
Iskrittura minn idejna. Ahna ma nistghux ma nkunux imkissrin fil-Kelma, ghax, kif jghallem
San Grolmu stess, min ma jafx 1-Iskrittura ma jafx lil Kristu. Meta naghmluha mal-Kelma,
kull wiehed minna, fi kliem San Pawl, isir “ittra ta’ Kristu” maghrufa u moqrija minn
kulhadd (ara 2 Kor 3:2-3). L-ordinazzjoni sacerdotali mhix garanzija li ahna nkunu ltgajna
ma’ Kristu. Ir-riskju li nkun sacerdot minghajr ma nkun naf lil Kristu huwa riskju reali.
Forsi din hija r-raguni ghaliex ahna s-sacerdoti aktar neccellaw meta nitkellmu dwar il-
filosofija, il-psikologija, il-politika, 1-arti, u ohrajn, milli meta nitkellmu dwar Gesu. Anki I-
istess duttrina morali taghna taf tkun nieqsa minn fundament Bibliku u ghaldagstant, meta
flok morali Biblika tkun morali legalista, aktar tkun duttrina li tohloq il-pizijiet milli duttrina
li tehles.

Jekk ma nkunux innamrati minn Gest, meta nitkellmu jew nipprietkaw, ninbhu fil-vojt u
kliemna forsi jintlaga’ bi¢-capcip tal-idejn imma ma jgibx id-dmugh fl-ghajnejn ta’ min
jismaghna! Fil-fatt San Grolmu jghid li meta I-ghajnejn ta’ dawk li jisimghu 1-Kelma jimtlew
bid-dmugh, din tkun I-akbar prova li jista’ jkollu s-sacerdot li I-kelma tieghu kienet effettiva.
Jien nifhimha li dan id-dmugh huwa t-twegiba tal-bniedem li, meta tasallu 1-Kelma ta’ Alla,
jintebah kemm Alla huwa kbir fl-imhabba u l-hniena tieghu.



Ghalhekk 1-approfondiment u t-tahrig fl-Iskrittura huma ta’ importanza fundamentali kemm
fis-snin tal-formazzjoni ghas-sacerdozju u kemm fil-formazzjoni kontinwata taghna s-
sacerdoti. It-taghlim akkademiku dwar I-Iskrittura u suggetti marbuta maghha huwa
importanti hafna; imma dan ghandu jkun imsahhah b’ezercizzji ohra bhalma huma t-talb, il-
meditazzjoni, il-lectio divina u 1-kontemplazzjoni. Filwagqt li t-taghlim akkademiku jdawwal
il-mohh, dawn huwa ezercizzji li jsahhnu l-qalb. X’jiswa li s-sacerdot ikollu mohhu kbir
imma qalbu kiesha!

I-Knisja ghandha dejn kbir ma’ San Grolmu ghax kien hu li ttraduca 1-Bibbja mill-Grieg
ghal-Latin, u hekk il-Kelma ta’ Alla setghet tintlahaq minn hafna. Nemmen li anki llum, fuq
l-ezempju ta’ dan il-qaddis, ahna s-sacerdoti rridu nkomplu “nittraducu” il-Vangelu
f’lingwagg u idjoma li jinftiehmu mill-bniedem tal-lum. Kif jikteb il-Papa Frangisku,
kliemna “irid ikun lingwagg 1li min jisimghu jista’ jifhmu, biex ma nirriskjawx li nkunu
nitkellmu fil-vojt. Sikwit jigri li l-predikaturi jinqgdew bi kliem li huma tghallmu tul l-istudji
taghhom u f’ambjenti partikulari, imma li ma jaghmilx parti mil-lingwagg komuni tan-nies li
ged tismaghhom. Hemm kliem li hu propju tat-teologija jew tal-katekezi, li t-tifsira tieghu
ma tinftihemx mill-parti 1-kbira tal-Insara. L-akbar riskju ghal predikatur hu li jidra bil-
lingwagg tieghu u jahseb li 1-ohrajn kollha ged juzawh u jifhmuh mill-ewwel. Jekk irridu
nadattaw ruhna ghal-lingwagg tal-ohrajn biex nistghu naslu ghandhom bil-Kelma, jehtieg I-
ewwel nisimghu hafna, jehtie nagsmu fil-hajja tan-nies u minn jeddna nkunu attenti
ghalihom” (II-Ferh tal-Vangelu, 158).

Jekk nibgghu lura milli naghmlu din “it-traduzzjoni”, nirriskjaw bil-kbir li ma jirnexxilniex
nikkomunikaw lil Kristu u I-Kelma tieghu lill-bniedem; jekk nittraskuraw din il-medjazzjoni
bejn Kristu u I-bniedem, inkunu fallejna fil-ministeru taghna. Sfortunatament fostna ghandna
certu ghazz u medjokrita teologika u pastorali: bhal donnu nibqghu lura milli mmiddu
ghongna biex insibu formuli u kategoriji godda kif infissru 1-Kelma ta’ Alla llum u nghinu
lill-bniedem jiddawwal fis-sitwazzjonijiet tal-lum. Ma nistghux nibgghu napplikaw skemi u
soluzzjonijiet li kienu jghoddu ghall-bierah, inkella nkunu nghixu barra minn Zmienna u 1-
Kelma ta’ Alla tibga’ eziljata u barranija mill-istorja li ged tinkiteb illum.

Ghalhekk, fil-bidu ta’ din is-sena akkademika gdida fis-Seminarju Magguri taghna, inheggeg
lilkom is-seminaristi biex tapprofittaw mill-ghajnuniet kollha li joffrilkom is-Seminarju biex
filwaqt 1i tikbru fil-konvinzjoni li intom ta’ Alla u Alla huwa l-wirt taghkom, tfasslu
hajjitkom fuq din il-verita; nappella lilkom is-sacerdoti responsabbli mill-formazzjoni shiha
tas-seminaristi biex flimkien nghinuhom jikbru f’dik ir-radikalita li ggib maghha s-sejha
ghas-sacerdozju.



